
ТҰРАН– 
ҚАЗАЛЫ

ЖАҢА, 2026 ЖЫЛ ҚҰТТЫ БОЛСЫН! 

АУДАН ӘКІМІ А.Ә.ЕСМАХАНОВТЫҢ ЖАҢА ЖЫЛ МЕРЕКЕСІНЕ ОРАЙ ҚҰТТЫҚТАУЫ
Құрметті аудан тұрғындары, 

қадірлі жерлестер!
С і з д е р д і 

табалдырығымызды ат-
тап, төрімізге енген Жаңа 
2026 жылмен шын жүректен 
құттықтаймын!

Жаңа жыл – әрбір адамның 
жүрегіне жаңа үміттер мен ізгі 
армандар ұялататын, жаңа ба-
стамалар мен тың ізденістерге 
жол ашатын ерекше мере-
ке. Бұл күні әрбір адам өткен 
жылға көз жүгіртіп, ой елегінен 
өткізіп, болашаққа деген ақ 
көңілмен, мол сеніммен қадам 
басады. 

Тәуелсіз елімізге толай-
ым табыстар сыйлаған 2025 
жылды қазалылықтар жемісті 
қорытындылап отыр. 

Мемлекет басшысы 
Қасым-Жомарт Кемелұлының 
Сыр өңіріне айрықша 
қолдауымен, аймақ басшы-
сы Нұрлыбек Машбекұлының 
басшылығымен өңірде ел 

игілігіне бағытталған ауқымды 
жұмыстар атқарылып, барлық 
салаларға серпінді қадамдар 
жасалды.

Қазалы ауданының эко-
номикасында тұрақты өсім 
қалыптасып, даму көрсеткіштері 
ілгеріледі. Ұлттық жобалар, 
мемлекеттік бағдарламалар 
шеңберінде жаңа мектептер 
мен            денсаулық  сақтау 
нысандары, тұрғын үйлер 
пайдалануға берілді.     Жол-
дар, көпірлер салынып, көлік       
инфрақұрылымын дамыту  ерек-
ше қарқын алды.

Өткен жылы ауданда 300 
орындық «Келешек мектебі», 
«Руханият» орталығы, жаңа 
прокуратура ғимараты, Қазалы 
мәдени-демалыс кешені, 42 
төсектік кардиология және ин-
сульт орталығы, «Майдакөл» 
аулында 100 орындық ауылдық 
клуб, 80 пәтерлі 40 тұрғын 
үй сынды жаңа нысандар 
пайдалануға берілді. Ақтан 

батыр аулы көгілдір отынға 
қосылып, «Шәкен», «Шилі», 
«Сарбұлақ», «Шитүбек» ауылда-
рына таза ауыз су жеткізілді.

Мұның барлығы - 
халқымыздың ауызбіршілігінің, 
елге жанашыр азаматтардың 
еңбегімен жеткен жетістіктер. 
Келіп жеткен жаңа жылда да 
елдегі бірлік пен берекенің 
нәтижесінде мол табыстарға 
қол жеткізеріміз анық.

Құрметті жерлестер!
Жаңа жыл әрбіріңіздің 

шаңырақтарыңызға шаттық 
сыйласын. 2026 жыл құт 
қонған қасиетті жерімізге, 
елімізге молшылығымен, құт-
берекесімен, ырыс-несібесімен 
келсін!

Тәуелсіз елімізге тыныштық, 
отбастарыңызға амандық 
тілеймін!

Жаңа жыл құтты болсын!
Құрметпен,

Қазалы ауданының әкімі 
Алмасбек  Есмаханов

ЖЫЛ ҚОРТЫНДЫСЫНА АРНАЛҒАН САЛТАНАТТЫ ШАРА ӨТТІ
Әйтеке би кентіндегі 

Роза        Бағланова      атындағы       
аудандық         Мәдениет        
үйінде аудан әкімі Алмасбек 
Есмахановтың қатысуымен 
2025 жылды қортындылауға 
арналған мерекелік іс-шара өтті. 
Оған аудандық мәслихаттың 
төрағасы Ғазиз  Әліш, аудандық 
ардагерлер кеңесінің төрағасы 
Оразғали Бекпанов, Қызылорда 
облысының құрметті азаматы 
Самұрат Имандосов, облыстық 
және аудандық мәслихаттың 
депутаттары, құқық қорғау 
органдарының басшылары, зи-
ялы қауым өкілдері мен аудан 
тұрғындары  қатысты.

Салтанатты шарада аудан бас-
шысы жиналған қауымды Жаңа 
жыл мерекесімен құттықтады.

- Жаңа жыл – әрбір адамның жүрегіне 
жаңа үміттер мен ізгі армандар ұялататын, 
жаңа бастамалар мен тың ізденістерге жол 
ашатын ерекше мереке. Бұл күні әрбір адам 
өткен жылға көз жүгіртіп, ой елегінен өткізіп, 
болашаққа деген ақ көңілмен, мол сеніммен 
қадам басады. Тәуелсіз елімізге толайым та-
быстар сыйлаған 2025 жылды қазалылықтар 
жемісті қортындылап     отыр. Мемлекет     
басшысы Қасым-Жомарт Кемелұлының 
Сыр өңіріне айрықша        қолдауымен,    
аймақ басшысы Нұрлыбек Машбекұлының 
басшылығымен өңірде ел игілігіне 
бағытталған ауқымды жұмыстар атқарылып, 
барлық салаларға серпінді қадамдар жасал-
ды.

Қазалы ауданының экономикасында 
тұрақты өсім қалыптасып, даму көрсеткіштері 

ілгеріледі. Ұлттық жобалар, мемлекеттік 
бағдарламалар шеңберінде жаңа мектептер 
мен денсаулық сақтау нысандары, тұрғын 
үйлер  пайдалануға  берілді.  Жолдар, көпірлер 
салынып, көлік инфрақұрылымын дамыту 
ерекше  қарқын алды. Ауданда 300 орындық 
«Келешек мектебі», «Руханият» орталығы, 
жаңа прокуратура ғимараты, Қазалы 
мәдени-демалыс кешені, 42 төсектік карди-
ология және инсульт орталығы, «Майдакөл» 
аулында 100 орындық ауылдық клуб, 80 
пәтерлі 40 тұрғын үй пайдалануға берілді. 
Ақтан батыр аулы көгілдір отынға қосылып, 
«Шәкен», «Шилі», «Сарбұлақ», «Шитүбек» 
ауылдарына таза ауыз су жеткізілді. Мұның 
барлығы - халқымыздың ауызбіршілігінің, 
елге жанашыр азаматтардың еңбегімен 
жеткен жетістіктер. Жаңа жылда да елдегі 
бірлік пен берекенің нәтижесінде мол 
табыстарға қол жеткізеріміз анық. Жаңа жыл 

әрбіріңіздің шаңырақтарыңызға 
шаттық сыйласын. 2026 жыл құт 
қонған қасиетті жерімізге, елімізге 
молшылығымен, құт-берекесімен, 
ырыс-несібесімен келсін, - деді ау-
дан әкімі Алмасбек Әбілқасымұлы.

Мерекелік шарада жыл 
көлемінде түрлі салада жемісті 
еңбек етіп, ауданның әлеуметтік-
экономикалық дамуына үлес 
қосқан азаматтар марапат төрінен 
көрінді. Атап айтқанда, ҚР Ауыл 
шаруашылығы министрлігінің 
«Еңбек ардагері», ҚР Орталық 
сайлау комиссиясының «Сай-
лау органдары жүйесін дамытуға 
қосқан үлесі үшін» медальда-
ры, ҚР Экология және табиғи 
ресурстар министрлігі Орман 
шаруашылығы және жануарлар 

дүниесі комитетінің 1-дәрежелі «Қазақстан 
орманын қорғаудағы мінсіз қызметі үшін», 
ҚР Мәдениет және ақпарат министрлігінің 
«Мәдениет саласының үздігі» төсбелгілері, 
ҚР Ауыл шаруашылығы министрлігінің 
Құрмет грамотасы, Қызылорда облысының, 
Қазалы ауданының  Құрмет грамотасы, об-
лыс және аудан әкімінің  Алғыс хаты  табы-
сталып, әр сала бойынша жыл үздіктері ма-
рапатталды. Сондай-ақ, көпбалалы аналарға 
«Алтын алқа», «Күміс алқалар» табысталды.

Жыл бедерінде ауданымыздың даму-
ына үлес қосқан азаматтардың, еңбек 
адамдарының мерейі тасыған ерекше кеште 
аудан өнерпаздары жиылғандарға мерекелік 
көңіл-күй сыйлап, салтанатты шараның 
көркін кіргізді.

Қазалы ауданы әкімдігінің 
баспасөз қызметі

КӘСІПКЕРЛЕР ЖЫЛДЫ ҚОРЫТЫНДЫЛАДЫ
Қазалылық кәсіпкерлер 

жылды қортындылауға 
арналған мерекелік шара 
өткізіп, жыл үздіктері мара-
патталды. 

Әйтеке би кентіндегі 
«ROYAL PALACE» салтанат 
сарайында өткен шараға 
аудан әкімі Алмасбек Ес-
маханов арнайы қатысып, 
ауданның әлеуметтік-
экономикалық дамуына 
үлес қосып келе жатқан ау-
дан кәсіпкерлерін мереке-
мен құттықтады.

-Кәсіпкерлік – тек табыс 
табудың көзі ғана емес, ол – 
қоғам          алдындағы үлкен      
жауапкершілік. Мемлекет 
басшысы Қасым-Жомарт 
Тоқаев Қазақстан халқына 
арнаған Жолдауында 
«Бүгінде елімізде шағын 
және орта бизнес аясын-
да шаруасын дөңгелетіп, 
халықты жұмыспен қамтып 
отырған кәсіпкерлер  
легі баршылық. Мемле-
кет бизнестің дамуы үшін 
кәсіпкер азаматтарға ба-
рынша қолайлы жағдай 
жасайды және жеке 

меншіктің толық қорғалуын 
қамтамасыз етеді»,  деп  
кәсіпкерлерге тиісті 
қолдаулар көрсетіле 
беретіндігін жеткізген бола-
тын. 

Бүгінде Сыр өңірінде 
Президенттің, Үкіметтің 
ерекше қолдауымен, 
аймақ басшысының 
басшылығымен кәсіпкерлік 
саласы қарқынды да-
мып келеді. Бүгінде ау-
данда өнеркәсіп өнімінің 
көлемі 29,9 млрд. теңгені 

құрап, өткен жылдың тиісті 
кезеңімен салыстырғанда 
14,1 пайызға, өңдеу 
өнеркәсібінің көлемі 26,3 
млрд. теңгені құрап, өткен 
жылдың тиісті кезеңімен 
салыстырғанда 14,4 
пайызға өскен. Ал, шағын 
және орта кәсіпкерлік са-
ласында бүгінге дейін 
5344 кәсіпкер тіркеліп, 
нақты жұмыс істеп тұрғаны 
5179 бірлік, белсенділік 
көрсеткіші  97,0 пайыз 
болды. Аудандағы шағын 
және орта кәсіпкерлік 
субъектілері 32,0 млрд.

теңгенің өнімін өндіріп, 
өткен жылдың тиісті 
кезеңімен салыстырғанда  
172,2  пайызға орындаған. 

2025 жылы ауданда 
тамақтану орындары, мей-
рамханалар, сауда орын-
дары, көлік жуу орны сын-
ды жаңадан 30 кәсіпкерлік 
нысан бой көтеріп, онда 
75 адам          жұмыспен 
қамтылған. Еліміздің 
әлеуметтік-экономикалық 
дамуы мен тұрақты 
өркендеуінде кәсіпкерліктің 

алатын орны ерекше. 
Жаңа жұмыс орын-
дарын ашу, отандық 
өндірісті дамыту, 
халықтың әл-ауқатын 
арттыру Сіздердің ты-
нымсыз еңбектеріңіздің 
нәтижесі. Бүгінгі 
ауқымды жиынды пайда-
лана отырып, Жаңа жыл 
мерекесі қарсаңында 
барлық кәсіп иелеріне 
зор денсаулық, мол 
табыс, кәсіби биіктер 
мен серпінді даму-
ды тілеймін.  Істеріңіз     
ілгерілеп, табыстарыңыз 
еселене берсін, - деген 
аудан басшысы барша 
кәсіпкерлерге ізгі лебізін 
жеткізді.
Мерекелік қорытынды 

шарада жыл көлемінде 
ауданның кәсіпкерлік 
саласының дамуына зор 
үлес қосып келе жатқан 
бірқатар үздіктерге облыс 
әкімі Нұрлыбек Нәлібаев 
пен аудан әкімі Алмасбек 
Есмахановтың «Алғыс хат-
тары», Қазалы ауданының 
«Құрмет грамотасы» және 
«Жыл  үздігі»      арнайы но-
минациялары      табыстал-
ды. 

Шара соңы аудан 
кәсіпкерлерінің Жаңа 
жылдық  кешіне ұласты.

ЕРЕКШЕ БАЛАЛАРҒА АРНАЛҒАН ЖАҢА ЖЫЛДЫҚ ШЫРША
Жаңа жыл – барша адамның 

асыға күтетін мерекесі. Ауданда 
жыл сайын дәстүрге айналған 
ерекше балаларға қуаныш пен 
мерекелік көңіл-күй сыйлайтын 
«Бар жақсылық балалар үшін» 
атты Жаңа жылдық шырша кеші 
өтті.

Көңілді мерекелік кеш 
балалардың ертегілер еліне сая-
хат жасауымен        басталды. Кеш-
те ертегі         кейіпкерлері мен әр 
түрлі      жануарларды сомдаған 
өнерпаздар балалардың көңілін 
бір серпілтіп тастады.

Жаңа жылдық шараға ау-
дан әкімі Алмасбек Есмаханов 
арнайы барып, балалар мен 
олардың ата-аналарын мереке-
мен құттықтады. 

-Бүгінгі шара – ерекше 
балапандарымыздың қуанышы 
үшін       ұйымдастырылып отыр. 
Бұл – олардың қоғамнан тыс 
емес, қоғаммен бірге екенін 
көрсететін игі бастамалардың 

бірі. Ерекше күтімді қажет 
ететін балалардың өз жо-
лын қалыптастыру, келешек 
өмірге бейімдеу біздің ба-
сты міндетіміз. Жалпы Қазалы 
ауданында мемлекетіміздің 
қамқорлығындағы 500-ге жуық 

ерекше балалар бар. Жыл сай-
ын аудан көлемінде өткізілетін 
балаларға арналған іс-
шараларға ерекше қажеттіліктері 
бар балалардың белсенді      
қатысуын қамтамасыз ету 
тұрақты түрде жолға      қойылған. 

Бұл – олардың әлеуметке толық 
бейімделуіне, өздерін қоғамның 
толыққанды мүшесі ретінде 
сезінуіне мүмкіндік береді. 

Өмірімізге мән беріп, 
көңілімізге қуаныш сыйлаған 
Сіздерге қайсарлық пен 
батылдық, жарқын болашақ 
тілеймін! Әрдайым тәуелсіз 
елімізде бақытты өмір сүре 
беріңіздер, - деді аудан әкімі Ал-
масбек Әбілқасымұлы.

Кеште қуаныштан бал-бұл 
жайнаған балалар өнерлерін 
ортаға салды. Ал, кештің ба-
сты кейіпкерлері: Аяз Ата 
мен Ақшақар балалардың 
әрқайсысына сыйлықтар тарат-
ты.

Айта кетейік, ерекше 
балаларға арналған жаңа 
жылдық кеште балалаларға 
аудан әкімінің арнайы жаңа 
жылдық сыйлықтары табыста-
лып, балалар үшін тегін батуттар  
ұйымдастырылды.

КӨШЕ КОМИТЕТТЕРІНІҢ 
ТӨРАҒАЛАРЫМЕН 

КЕЗДЕСТІ
Аудан әкімі Алмасбек Есмаханов 

Әйтеке би кентіндегі көше комитеттерінің 
төрағаларымен кездесті. 

Әйтеке би кентіндегі «Руханият» 
орталығында өткен кездесуде тазалық пен 
тәртіпті сақтау, абаттандыру жұмыстарына 
белсенді қатысудың маңыздылығы айты-
лып, көше комитеттерінің атқарып жатқан 
игі істері атап өтілді. 

Аудан басшысы тұрғындармен тиімді 
кері байланыс орнатуда төрағалардың 
рөлі жоғары екенін атап өтіп, елді 
мекеннің көркеюіне қосқан үлестері үшін 
ризашылығын жеткізді.

-Тазалық – бүгінгі таңдағы ең өзекті 
мәселелердің бірі болып отыр. Мемлекет 
басшысы Қасым-Жомарт Тоқаев тазалық 
жұмыстарына тұрғындар мен еріктілерді 
тұрақты түрде тарту маңызды екенін 
атап өткен болатын. Елімізде Мемлекет 
басшысының бастамасымен қолға алынған 
«Таза Қазақстан» экологиялық акциясы 
аясында санитарлық тазалық, абаттанды-
ру, көркейту, көгалдандыру жұмыстары 
қарқынды жүргізіліп келеді. Бүгінде облыс 
орталығы Қызылорда қаласы - тынымсыз 
еңбек пен жүйелі жұмыстың нәтижесінде 
еліміздегі ең таза қалалардың қатарынан 
табылып отыр. Мұны Сыр еліне келген 
қонақтардың пікірлерінен анық байқауға бо-
лады.

 Қасиетті Қазалы ауданы да ең таза 
аудандардың қатарында болуы тиіс. 
Бұл бағыттағы жүйелі жұмыстарды біз 
Өздеріңізбен бірге алдағы уақытта да 
бірлесе атқара беретін боламыз, - деді ау-
дан әкімі Алмасбек Әбілқасымұлы.

Маңызды кездесуде аудан басшы-
сы жыл көлемінде аудан орталығының 
тазалығына белсене         атсаласып, өз 
көшелерінде тазалық шараларын белсенді 
ұйымдастырған азаматтарды Алғыс хаттар-
мен марапаттады. 

Өз кезегінде көше комитеттерінің 
төрағалары да аудан тазалығын сақтау 
- ортақ жауапкершілік екенін атап өтіп, 
ортақ іске алдағы уақытта да жұмыла 
атсалысатындықтарын жеткізді.

Қазалы ауданы әкімдігінің
 баспасөз қызметі

Тағы бір жыл тарих 
қойнауына еніп, жаңа үміт пен 
тың жоспарларға жол аша-
тын Жаңа жыл табалдырықтан 
аттағалы тұр. Өтіп бара 
жатқан кезең ел көлемінде 
жұмысшы мамандықтардың 
мәртебесін арттыруға арнал-
ды. Бұл – күнделікті еңбегімен 
қоғамның дамуына серпін 
беріп жүрген қарапайым 
жұмысшыға көрсетілген шы-
найы құрметтің белгісі. 
Жұмысшы мамандықтар 
жылы Қазалы          ауданын-
да да мазмұнды     істермен        
өрнектелді. Аудан көлемінде 

өндіріс  пен ауыл шаруашылығын 
дамытуға басымдық беріліп,        
егін және мал        шаруашылығында             
еңбек етіп жүрген         азаматтарға 
қолдау күшейтілді. Құрылыс, 
жол жөндеу,   абаттанды-
ру салаларында еңбек ет-
кен жұмысшылардың еңбегі 
нақты нәтижесін көрсетті. 
Бірқатар әлеуметтік нысан-
дар жөндеуден өтіп, ауыл-
аймақтың келбеті жаңара түсті. 
Сонымен қатар, аудан жаста-
рын жұмысшы мамандықтарға 
баулу, еңбекке ерте бейімдеу 
бағытында тағылымды кезде-
сулер мен түсіндіру шарала-

ры ұйымдастырылды. Бұл – 
болашақта білікті мамандардың 
қалыптасуына жасалған 
маңызды қадам.

Жаңа жыл – тек күнтізбенің 
ауысуы ғана емес, ол – 
жаңа мүмкіндіктер мен тың 
белестердің бастауы. Еңбек ада-
мына  деген құрмет ешқашан 
төмендемей, Қазалы жерінде 
атқарылар игі істер алдағы 
уақытта да өз жалғасын таба бер-
мек. Келер жыл әр шаңыраққа 
құт-береке, ырыс пен ынтымақ 
әкелсін!

Ұлпан ІБРАШ,
«Тұран-Қазалы»

ЖАҢА ЖЫЛ ТАБЫСТЫ БОЛСЫН!

ӨТКЕН ЖЫЛДА ЖЕТІСТІКТЕР МОЛ  БОЛДЫ
2025 жылда     есте 

қаларлықтай жаңалықтар көп 
болды. Ең бастысы, ел аман, 
тыныштық, тоқшылық. Тәуелсіз 
еліміздің,     оның    ішінде 
ауданның әлеуметтік жағдайы, 
экономикасы өрлеу үстінде 
болғанының куәсі болдық.     

Ауданда қаншама тұрмысы 
төмен, тұрғын үйге мұқтаж 
жандарға 148 баспана берілді. 
Көшелер, жолдар салынды 
және жөнделді. Ауыз су, электр 
жарығы, жылу мәселесі шешімін 
тапты. «Жеңіс» саябағы абаттан-
дырылып, онда халыққа қызмет 
ететін, демалатын, спортпен 
айналысатын, тағы басқа да 
орындар ашылды. 

Жасыл желекке оранған 
аумағы 20 гектар саябақты 
аралап шығу үшін қаншама 
уақыт керек. Темір жол вок-
залы, теміржолдың үстінен 
өтетін көпірдің құрылыстары 

заманауи тұрғыда салыну-
да. Екі қала ортасындағы төрт 
жолақты жол және жолдың екі 
қапталының абаттандырылуы, 
«Руханият»  орталығының салы-
нып, ел игілігіне берілуі аудан 
тұрғындары үшін үлкен жетістік. 
Қаншама  әсем ғимараттар бой 
көтерді. Зейнетақылар, жәрдем 
ақылар көбейтілді. Базарға, не 
дүкендерге барсаң жаныңа не 
керек бәрі бар. Тек ақшаң болса 
қалтаңда керегіңді ала бер.

Қарақұм, Қызылқұм 
беткейлері       мыңғырған төрт 
түлік малға толы. Қала, кент, 
ауылдық жерлердегі жайы-
лымдарда мал қарасы мол. 
Су тапшы болса да, егіншілік 
мәселесі    жолға қойылды. 
"Таза Қазақстан" бастама-
сы аудан көлеміндегі өте 
жақсы дәрежеде қолдау тапты. 
Тазалық жөнінен Қазалы ау-
даны алдыңғы қатарда деуге 

негіз бар . Айта берсек аудан-
да ауыз толтырып айтарлықтай  
жаңалықтар мол болды.

 Жыл ішінде облыстың бас 
имамының, аудан әкімінің, по-
лиция басшылығының, аудан 
бас имамының алғыс хатта-
рын және мерекелік медалімен 
марапатталдым. Ең бастысы 
иман жүзді бауырларымыздың 
көмегімен қасиетті Мекке-
Медина шаһарларына Умра 
сапарына барып, өміріме 
өзгеріс сыйлаған тиісті пары-
зымды өтедім. Өткен жылға 
ризашылығымды білдіре оты-
рып, Алла Тағала жаңа жылда 
елімізге тыныштық, адамзат 
баласына иман байлығын нәсіп 
етіп, жаңа жылқы жылында аман 
болайық, ағайын! 

Беганыш Жақсыбай, 
Аудандық орталық 

"Жанқожа батыр" мешітінің 
баспасөз хатшысы

БАЛАЛАРҒА ШАТТЫҚ СЫЙЛАҒАН КҮН
Әйтеке би кентіндегі 

«ROYAL PALACE» сал-
танат сарайында 
«Төрлет,құтты Жаңа 
жыл!» атты аудан 
әкімінің балаларға 
арналған жаңа жылдық 
шыршасы өтті. 

Е р т е г і л е р 
кейіпкерлерінің ерек-
ше қойылымымен ба-
стау алған шараға ау-
дан мектептерінен 
130-ға жуық оқушылар 
қатысты. Балалардың 
қуанышына аудан 
әкімі Алмасбек Ес-
маханов ортақтасып, 
бүлдіршіндерді Жаңа 
жыл мерекесімен 
құттықтады.

- Президентіміздің, 
аймақ басшысының 
қ о л д а у ы м е н 
балалардың болашағы 
жарқын болуы үшін, 
жайлы да жақсы өмір 
сүрулері үшін ауқымды  
жұмыстар қолға алын-
ды. Өздеріңіз туған 
Қазалы ауданында жыл 
сайын сіздер білім ала-
тын, өнер үйренетін, 
ш ы ң д а л а т ы н , 
шынығатын мектеп-
тер, спорт кешендері 
салынуда. Мәселен, 
биылдың өзінде 
Қазалы ауданындағы 
Жанқожа батыр аулын-
да Президентіміздің 

тапсырмасы негізінде 
300 орындық «Келе-
шек мектебі» ғимараты, 
бос уақыттарыңызда 
келіп, кітап оқып        
б і л і м д е р і ң і з д і 
жетілдіріп, туған жердің 
тарихымен танысатын, 
аймақ басшысының 
тапсырмасымен қолға 
алынған «Рухани-
ят» орталығы, спорт-
пен шұғылдану үшін 
«Әмір арена» сын-
ды және басқа да 
спорт кешендері мен 
ойын алаңдары са-
лынып пайдалануға 
берілді. Ауданда 9 
мектепке ағымдағы 
және күрделі жөндеу 
жұмыстары жүргізіліп, 
аудан орталығындағы 

Е. Бозғұлов атындағы 
№249 мектеп ғимараты 
алдына ойын алаңы 
салынды. Әйтеке би 
кентіндегі Мәдени-
демалыс кешенінде 
және Бекарыстан би 
мен Қожабақы ауыл-
дарында үш бірдей 
спорт кешендерінің 
құрылысы жүргізілуде. 
Биыл қазалылық 
бүлдіршіндер үшін тағы 
бір қуанышты жаңалық 
аудан орталығында 
Қазалы мәдени-
демалыс кешені ашыл-
ды. Кешен ішіндегі 
отбасылық дема-
лыс саябағында ойын 
алаңдары, атракци-
ондар, түрлі батут-
тар, бассейін сынды  

б ү л д і р ш і н д е р і м і з г е 
үлкен қуаныш сыйлай-
тын орындар ашыл-
ды. Ел ертеңі са-
налатын Сіздердің 
алар асуларыңыз, 
бағындырар биіктеріңіз 
көп болғай! Келер 
жылы алға қойған 
мақсаттарыңызға жетіп, 
а т а - а н а л а р ы ң ы з д ы 
қуантып, зерделі 
де білімді білікті 
болыңыздар, - деп ау-
дан басшысы балаларға 
мерекелік лебізін арна-
ды.

Аяз ата мен 
Ақшақарды көтеріңкі 
көңіл күймен қарсы 
алған балалар ән-
жырдан шашу шашып, 
би биледі. Өнерпаз 
бүлдіршіндер өнерлерін 
ортаға салып, мерекелік 
кештің сәнін келтірді. 
Жасыл шырша жаны-
на жиналған ертегі 
кейіпкерлері ғажайыпқа 
толы қойылымдар 
көрсетті.

Сонымен бірге, кеш-
те аудан әкімінің атынан 
арнайы сый-сыяпаттар 
табысталып, салатанат-
ты мейрамға жиналған 
балаларға мерекелік 
тәтті дәм ұсынылды.

Қазалы ауданы 
әкімдігінің 

баспасөз қызметі

ЖЫЛҚЫ ЖЫЛЫ – 
ЕРКІНДІК ПЕН ЖІГЕРДІҢ 

НЫШАНЫ

Жылқы жылы – шығыс 
күнтізбесіндегі ең белсенді, 
серпінді жылдардың бірі. 
Қазақ халқы үшін жылқы – 
қасиетті, қастерлі жануар. 
Сондықтан Жылқы жылы тек 
күнтізбелік ұғым ғана емес, 
ұлттық таныммен тығыз 
байланысты ерекше жыл са-
налады.

Шығыс жұлдыз жора-
малы бойынша Жылқы – 
еркіндікке құштарлықтың, 
б а т ы л д ы қ т ы ң , 
табандылықтың және 
еңбекқорлықтың   белгісі. 
Бұл жылы туған адам-
дар көбіне ширақ, алғыр, 
өзіне сенімді болып келеді. 
Олар жаңа бастамалардан 
қорықпайды, алға қойған 
мақсатына жету үшін аянбай 
еңбек етеді.

Жылқы жылы әдетте 
қозғалыс пен өзгерістерге 
толы болады деп есептеледі. 
Бұл кезеңде сапарлар, 
жаңа жобалар, кәсіп ба-
стау, өмір салтын өзгерту 
сәтті болуы мүмкін. Де-
генмен, асығыстық пен 
сабырсыздықтан сақ болған 
жөн, өйткені Жылқы мінезі 
кейде қызбалыққа бейім 
келеді.

Қазақ дүниетанымында 
жылқы – береке, байлық, 
еркін рухтың символы. 
«Ат – ердің қанаты» деген 
нақыл сөз осының дәлелі. 
Сондықтан Жылқы жылы ел 
ішінде серпіліс, еңбек пен 
табыс жылы болады деген 
сенім бар.

Қортындылай келе, 
Жылқы жылы – жігерді 
жандырып, алға ұмтылуға 
шақыратын, еркіндік 
пен еңбекті  бағалайтын 
ерекше кезең. Бұл жыл-
да батыл қадам жасап, 
өз мүмкіндігіңді толық 
пайдалануға тырысқан 
жанның жолы ашық болмақ.

Қарлыға Арзақын,
Жанқожа батыр 

атындағы №70 орта 
мектептің

 география пәнінің 
мұғалімі

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

Аудан әкімі Алмас-
бек Есмаханов қоғам 
қайраткері, «Құрмет» 
және «Парасат» 
ордендерінің, «Ерен 
еңбегі үшін» медалінің 
иегері, Қызылорда 
қаласы мен Арал, 
Қазалы, Жаңақорған 
аудандарының құрметті 
азаматы Нажмадин 
Мұсабаевты 75 жасқа 
толған мерейтойы-
мен құттықтап, құрмет 
көрсетті. 

Шараға аудан басшы-
сымен бірге аудандық 
ардагерлер кеңесінің 
төрағасы Оразғали 
Бекбанов, Нажма-
дин Түрікбенұлының 
қызметтес болған 
әріптестері, зиялы қауым 
өкілдері мен ардагерлер 
және жастар қатысты.

-Туған жер алдындағы 
азаматтық пары-
зын адал атқарған 
ел ағаларының ерен 
еңбегі, мемлекетімізге 
қалтқысыз еткен адал 
қызметтері – біздерге 
қашанда үлгі-өнеге. 
Бүгінде ауданымызда 

жүзеге асырылып жатқан 
игі бастамалар мен 
даму бағдарламалары 
– осы бір ардақты 
жандардың салып кет-
кен сара жолының 

жалғасы. Еркіндікпен 
еңсе тіктеген қиын жыл-
дарда Сыр өңірінің эко-
номикасы мен ауыл 
шаруашылығын көтеруге 
ерекше үлес қосқан 
ардақты азаматтардың 
бірі - Мұсабаев Нажма-
дин Түрікбенұлы. Бүгінде 

ағамыз 75 жасқа толып 
отыр. Ақ пейілді Қазалы 
жұртшылығының аты-
нан мерейтойыңызбен 
Сізді шын жүректен 
құттықтаймыз, - деді 

аудан әкімі Алмасбек 
Әбілқасымұлы.

Шарада мерейтой 
иесіне аймақтың дамуы-
на қосқан ерекше үлесі 
үшін ауданның       ең 
жоғары марапаты – 
Қазалы ауданының 
«Құрмет» грамотасы 

табысталып, қазақы 
дәстүрге сай иығына 
шапан жабылып, құрмет 
көрсетілді.

Мұнан кейін аудандық 
ардагерлер кеңесінің 

төрағасы Оразғали 
Бекбанов пен Қазалы 
ауданының құрметті 
азаматы Қасқырбай 
Әлімбай сөз сөйлеп, 
аймақтың дамуына ерен 
еңбек сіңірген ардақты 
азаматтың өмір жолынан 
естеліктер айтты.

Игі шара Нажма-
дин Түрікбенұлының 
өмір жолына арналған 
«Тектілік туын түсірмеген 
тұлға» атты жаңа 
кітаптың тұсаукесер 
рәсіміне жалғасты. 
Жаңа туындының 
авторларының бірі На-
жмадин Мұсабаевтың 
ұлы Нұрназар Түрікбен 
кітапқа    қысқаша шолу 
жасап,      кітаптың 
мазмұны мен маңызы 
жайында айтып берді. 

Шара соңында аудан 
басшысы ел үшін еткен 
еңбегінің нәтижесінде 
көптің ыстық ықыласына 
бөленген ел ағасына ұзақ 
ғұмыр тіледі. 

Мерейтой иесі 
Нәжмадин Түрікбенұлы 
қасиетті Қазалы ауда-
нында осындай жоғары 
деңгейде мерейтойлық 
шара ұйымдастырып, 
құрмет көрсетіп жатқан  
аудан әкімі мен барша 
азаматтарға шынайы 
ризашылығын жеткізді.

Қазалы ауданы 
әкімдігінің баспасөз 

қызметі

ҚОҒАМ ҚАЙРАТКЕРІ НАЖМАДИН МҰСАБАЕВҚА ҚҰРМЕТ КӨРСЕТІЛДІ

АУДАН ӘКІМІ ТҮКТІБАЕВ ЖӘНЕ БЕКАРЫСТАН БИ АУЫЛДАРЫНДАҒЫ ҚҰРЫЛЫС 
ЖҰМЫСТАРЫНЫҢ ЖӘЙІМЕН ТАНЫСТЫ

Аудан әкімі Алмасбек Есма-
ханов Ү.Түктібаев  және Бекары-
стан     би ауылдарындағы  елді 
мекендерде жүргізіліп жатқан 
инфрақұрылым және құрылыс 
жұмыстарының жәйімен таны-
сты. 

Алдымен аудан басшы-
сы  аймақ басшысы Нұрлыбек 
Машбекұлының қолдауымен 
жүзеге асырылып      жатқан 
Ү.Түктібаев аулындағы электр 
желілерін қайта жаңғырту 
жұмыстарын көрді. Ауылішілік 
электр желілерін жаңғырту 
жұмыстары жуық арада ғана 
басталған      болатын. Жоба 
келер жылы толық аяқталады 
деп жоспарланып отыр. Қазіргі 
таңда нысан басына құрылыс 
материалдары жеткізіліп, 3 дана 
трансфоматор  қондырғысы, 10 
кВ әуе  желісінің 70 және 0,4 кВ 
әуе желісінің 300 темір бетон 
бағаналары орнатылды.

Аудан әкімі мердігер ме-
кеме «Қызылорда кірпіш за-
уыты» жауапкершілігі шектеулі 

серіктестігінің басшысымен 
кездесіп, белгіленген жұмыстар 
сапалы әрі мерзімінде бітуі 
қажет екенін айтты. 

Мұнан кейін Алмасбек  Ес-
маханов           Бекарыстан 
би аулындағы «Ауыл – ел 
бесігі» бағдарламасы аясын-
да салынып жатқан спорт 

кешенінің құрылыс жұмыстарын 
бақылады. Қазіргі таңда спорт 
кешенінің құрылысы аяқталуға 
жақын. Бүгінде кешеннің 
ішкі, сыртқы әрлеу, ауласына 
брусчатка төсеу жұмыстары 
атқарылуда. Мұндағы жұмыстар 
алдағы қаңтар айының ішінде 
толық аяқталмақ. 

Аудан басшысы салаға жа-
уапты орынбасарына спорт 
кешенінің           құрылыс 
жұмыстарын күнделікті 
қадағалап, кемшіліксіз, сапалы 
аяқталуын бақылауды тапсыр-
ды. 

Айта кетейік, бүгінде елді 
мекендердегі электр желілерін 
жаңғырту бойынша Қазалы 
қаласы мен    Қожабақы ау-
лында 2 жоба      жүзеге асы-
рылуда. Сонымен        қатар, 
Әйтеке би кенті мен Қазалы 
қаласы аралығындағы жаңадан 
салынған тұрғын кварталда-
рын сапалы әрі тұрақты электр 
энергиясымен қамтамасыз 
ету мақсатында      қосалқы     
стансаның құрылысы  
жүргізілуде. 

Ал, Әйтеке би кенті мен 
Қожабақы ауылында «Ауыл 
ел бесігі» жобасы аясында екі  
бірдей    спорт кешені салынуда.

Қазалы ауданы
әкімдігінің баспасөз 

қызметі


